
Taarifa Maalum ya Katibu Mkuu  

Hatua maalumu za ulinzi dhidi ya unyonyaji na unyanyasaji wa 

kijinsia 
 

Katibu Mkuu, kwa lengo la kuzuia na kupambana na visa vya unyonyaji wa kijinsia 

na dhuluma ya kijinsia, na kwa kuzingatia azimio la mkutano mkuu 57/306 la 15 Aprili 

2003, "Uchunguzi juu ya unyonyaji wa kijinsia wa wakimbizi kupitia wafanyakazi wa 

misaada ndani ya Afrika ya Magharibi", unatangaza yafuatayo kupitia ushauri wa Wakuu 

watendaji wa vyombo na programu zinazotawaliwa tofauti ya Umoja wa Mataifa: 

 
Sehemu ya 

1 ufafanuzi 

Kwa kusudi la taarifa ya sasa, neno “unyonyaji wa kijinsia” linamaanisha dhuluma 

yoyote halisi au jaribio katika hali hatarishi, matumizi mabaya ya mamlaka, au uaminifu, 

kwa madhumuni ya kingono, ikijumuisha, bila kuacha nje, kufaidika kifedha, kijamii au 

kisiasa kutokana na unyonyaji wa kingono wa mtu mwingine. Vivyo hivyo, neno 

‘‘dhuluma ya kijinsia’’ linamaanisha mwingilio au tishio la mwingilio wa kimwili ili 

kufanya ngono, iwe ni kwa nguvu au chini ya hali zisizotoshana au za kulazimisha. 

 
Sehemu ya 2 

Upeo wa utumizi 

2.1 Taarifa Maalum ya sasa itatumika kwa wafanyakazi wote wa Umoja wa Mataifa, 

ikijumuisha wafanyakazi wa vyombo na programu inayotawaliwa tofauti ya Umoja wa 

Mataifa. 

2.2 Wanajeshi wa Umoja wa Mataifa wanaotekeleza operesheni chini ya amri na udhibiti 

wa Umoja wa Mataifa wamepigwa marufuku kutekeleza vitendo vya unyonyaji wa kijinsia 

na unyanyasaji wa kijinsia, na kuwa na jukumu la utunzaji kwa wanawake na watoto, 

kulingana na kifungu cha 7 cha taarifa ya Katibu Mkuu ST / SGB / 1999/13 yenye mada 

"Uzingatiaji wa sheria za kibinadamu za kimataifa na jeshi wa Umoja wa Mataifa". 

2.3 Taarifa Maalum ya Katibu mkuu ST/SGB/253, yenye mada "Kuendeleza usawa 

katika kutendea wanaume na wanawake katika Ukatibu na kuzuia unyanyasaji wa 

kijinsia", na maagizo yanayohusiana ya usimamizi 1 yanaeleza sera na taratibu za 

kushughulikia visa vya za unyanyasaji wa kijinsia ndani Ukatibu wa Umoja wa Mataifa. 

Vyombo na programu zinazotawaliwa tofauti za Umoja wa Mataifa zimetangaza sera na 

taratibu kama hizo. 
 

1Kwa sasa ST / AI / 379, yenye mada "Taratibu za kushughulikia unyanyasaji wa kijinsia". 

Sehemu ya 3 

Kukataza unyonyaji wa kijinsia na dhuluma ya kijinsia 

3.1 Unyonyaji wa kijinsia na dhuluma ya kijinsia unakiuka kanuni na viwango vya 

kisheria vinavyotambulika ulimwenguni na umekuwa tabia isiyokubalika na tabia 

marufuku kwa wafanyakazi wa Umoja wa Mataifa. Tabia kama hii imekatazwa na kanuni 

na sheria za wafanyakazi za Umoja wa Mataifa. 

3.2 Ili kulinda zaidi watu walio katika hali hatarishi, kama vile wanawake na watoto, 

viwango maalum vifuatavyo ambavyo vinasisitiza majukumu ya jumla yaliyopo chini ya 

kanuni na sheria za wafanyakazi za Umoja wa Mataifa: 

(a) Unyonyaji wa kijinsia na dhuluma ya kijinsia unajumuisha mwenendo mbaya 

na kwa hivyo ni sababu za hatua za kinidhamu, ikijumuisha na kuachishwa kazi kabisa; 

(b) Vitendo vya ngono na watoto (watu walio chini ya umri wa miaka 18) ni 

marufuku bila kujali umri wa wengi au umri wa kutoa idhini. Kukosa kujua umri wa mtoto 

hakutakusadia kujitetea; 

(c) Kubadilishana pesa, ajira, bidhaa, au huduma kwa ajili ya ngono, ikijumuisha 

upendeleo wa kingono au aina zingine za tabia za kudunisha, kuhujumu au unyonyaji 

zimepigwa marufuku. Hii inajumuisha na ubadilishaji wowote wa msaada unaokusudiwa 

wanaofaidika kwa msaada; 

(d) Mahusiano ya kimapenzi kati ya wafanyakazi wa Umoja wa Mataifa na 

walengwa wa msaada, kwa kuwa ina msingi katika mamlaka yasiyotoshana, inadhoofisha 

uaminifu na uadilifu wa kazi ya Umoja wa Mataifa kwa hivyo mahusiano haya 

yamekatazwa kabisa; 

(e) Pale ambapo mfanyakazi wa Umoja wa Mataifa anakua na wasiwasi au 

tuhuma kuhusu unyonyaji wa kijinsia au dhuluma ya kijinsia na mfanyakazi mwenzake, 

iwe ni katika shirika moja au la na ikiwa ni ndani au nje ya mfumo wa Umoja wa Mataifa, 

lazima apige ripoti wasiwasi kama huo kupitia njia zilizowekwa za kipiga ripoti; 

(f) Wafanyakazi wa Umoja wa Mataifa wanalazimika kuunda na kudumisha 

mazingira ambayo yana zuia unyonyaji wa kijinsia na dhuluma ya kijinsia. Wasimamizi 

katika ngazi zote wana wajibu mahsusi wa kusaidia na kuunda mifumo inayodumisha 

mazingira haya. 

3.3 Kanuni zilizowekwa hapo juu hazijakusudiwa kuwa orodha kamili. Aina zingine za 

tabia ya unyonyaji wa kijinsia au dhuluma ya kijinsia zinaweza kuwa sababu ya hatua za 

kiutawala au hatua za kinidhamu, ikijumuisha kuachishwa kazi kabisa, kulingana na 

kanuni na sheria za wafanyakazi za Umoja wa Mataifa. 

 
Sehemu ya 4 

Majukumu ya wakuu wa Idara, Ofisi na Misheni 

4.1 Mkuu wa Idara, Ofisi au Misheni, inapofaa, atakuwa na jukumu la kuunda na 

kudumisha mazingira ambayo yanazuia unyonyaji wa kijinsia na dhuluma ya kijinsia, na 

atachukua hatua zinazofaa kwa lengo hili. Hasa, Mkuu wa Idara, Ofisi au Misheni 

atawajulisha wafanyakazi wake yaliyomo kuhusu taarifa ya sasa na kuhakikisha kuwa kila 

mfanyakazi anapokea nakala yake. 

4.2 Mkuu wa Idara, Ofisi au Misheni atakuwa na jukumu la kuchukua hatua zinazofaa 

katika visa ambapo kuna sababu ya kuamini kwamba viwango vyovyote 

vilivyoorodheshwa katika sehemu ya 3.2 hapo juu vimekiukwa au tabia yoyote iliyotajwa 

ndani ya sehemu hii 

3.3 yaliyopo hapo juu yametokea. Hatua hii itachukuliwa kwa kufuata sheria na taratibu 

zilizowekwa za kushughulikia visa vya mwenendo mbaya wa wafanyakazi. 

4.3 Mkuu wa Idara, Ofisi au Misheni atateua ofisa, kwa kiwango cha juu cha kutosha, 

kutumika kama mratibu wa kupokea ripoti kuhusu visa vya unyonyaji wa kijinsia na 

dhuluma ya kijinsia. Kwa mujibu wa Misheni, wafanyakazi wa misheni na wakazi wa eneo 

hilo watafahamishwa vyema kuhusu uwepo na wajibu wa mratibu na jinsi ya kuwasiliana 

naye. Ripoti zote za unyonyaji wa kijinsia na dhuluma ya kijinsia zitashughulikiwa kwa 

njia ya siri ili kulinda haki za wote wanaohusika. Hata hivyo, ripoti kama hizo zinaweza 

kutumiwa, inapohitajika, kwa hatua iliyochukuliwa kulingana na sehemu ya 4.2 hapo juu. 

4.4 Mkuu wa Idara, Ofisi au Misheni hatatumia kanuni iliyowekwa katika sehemu ya 3.2 

(b), pale ambapo mfanyakazi ameolewa kisheria na mtu chini ya umri wa miaka 18 lakini 

zaidi ya umri wa wengi au ya kutoa idhini katika nchi yao ya uraia. 

4.5 Mkuu wa Idara, Ofisi au Misheni anaweza kutumia busara yake katika kutumia 

kanuni iliyoelezwa katika sehemu ya 3.2 (d), pale ambapo walengwa wa msaada wana 

zaidi ya umri wa miaka 18 na hali ya kisa hicho kinathibitisha kughairishwa. 

4.6 Mkuu wa Idara, Ofisi au Misheni atalijulisha Idara ya Usimamizi mara moja juu ya 

uchunguzi wake kuhusu visa vya unyonyaji wa kijinsia na dhuluma ya kijinsia, na hatua 

ambazo zimechukuliwa kutokana na uchunguzi huo. 

 
Sehemu ya 5 

Rufa kwa mamlaka ya kitaifa 

Ikiwa, baada ya uchunguzi kamili, kuna ushahidi wa kudhibitisha madai ya 

unyonyaji wa kijinsia au dhuluma ya kijinsia, visa hivi vinaweza, baada ya kushauriana na 

Ofisi ya Masuala ya Sheria, kupatiwa rufaa kwa mamlaka ya kitaifa kwa mashtaka ya jinai. 

 
Sehemu ya 6 

Mipangilio ya kiushirika na mashirika yasiyo ya Umoja wa Mataifa au watu binafsi 

6.1 Wakati wa kujiunga na mipango ya ushirika na mashirika yasiyo ya Umoja wa 

Mataifa au watu binafsi, maafisa husika wa Umoja wa Mataifa watajulisha taasisi hizo au 

watu hao kuhusu kanuni za mwenendo zilizo orodheshwa katika sehemu ya 3, na 

watapokea ahadi kwa maandishi kutoka kwa taasisi hizo au watu hao kwamba wanakubali 

kanuni hizi. 

6.2 Kushindwa kwa taasisi hizo au watu binafsi kuchukua hatua za ulinzi dhidi ya 

unyonyaji wa kijinsia au dhuluma ya kijinsia, kuchunguza madai, au kuchukua hatua za 

urekebishaji wakati unyonyaji wa kijinsia au dhuluma ya kijinsia umetokea, itakuwa 

sababu ya kusimamisha mipangilio yoyote ya ushirikiano na Umoja wa Mataifa. 

 
Sehemu ya 7 

Kuanza kutumika 

Taarifa ya sasa itaanza kutumika tarehe 15 Oktoba 2003. 

 
(Saini) Kofi A. Annan 

Katibu Mkuu 

